
(၉)ကြိမ်မြောက် ကရင်အမျိုးသား စည်းလုံးညီညွှတ်ရေး နှီးနှောဖလှယ်ပွဲ၏ သဘောထား ထုတ်ပြန်ကြေညာချက် 

 

မေလ (၃၁)ရက်၊ ၂၀၁၃ခုနှစ်။ 

 

(၉)ကြိမ်မြောက် ကရင်အမျိုးသားစည်းလုံးညီညွှတ်ရေး နှီးနှောဖလှယ်ပွဲကို ၂၀၁၃ခုနှစ်၊ မေလ(၂၇)ရက်နေ့မှ (၃၁)ရက်နေ့အထိ ကရင့်တော် 

လှန်ရေးနယ်မြေတစ်နေရာတွင် အောင်မြင်စွာ ကျင်းပခဲ့သည်။ ထိုနှီးနှောဖလှယ်ပွဲသို့ ပြည်တွင်း ပြည်ပရှိ ကရင်အဖွဲ့အစည်း (၄၀)ဖွဲ့တို့မှ ကိုယ်စား 

လှယ်များနှင့် လေ့လာသူများ အပါအ၀င် စုစုပေါင်း (၁၅၀)ဦး တက်ရောက်ခဲ့ကြသည်။ 

ဤနှီးနှောဖလှယ်ပွဲတွင် ကရင်လူမျိုးများအကြား စည်းလုံးညီညွှတ်မှု ပိုမိုအားကောင်းလာစေရေး၊ မြန်မာပြည်၏ လက်ရှနိုင်ငံရေး အခြေအနေ 

များနှင့် ကရင်လူထုတစ်ရပ်လုံး၏ ခံစားနေရမှုများကို အဓိကထား ဆွေးနွေးခဲ့ကြသည်။ 

 အမျိုးသားစည်းလုံးညီညွှတ်ရေးကို တည်ဆောက်ရာတွင် ကေအဲန်ယူ-ကရင်အမျိုးသားအစည်းအရုံး၏ဦးဆောင်မှုဖြင့် 

အမျိုးသားတန်းတူရေး၊ ကိုယ်ပိုင်ပြဌာန်းခွင့်နှင့် ကိုယ်ပိုင်အုပ်ချု ပ်ခွင်ရ့ရှိရေး၊ ဒီမိုကရေစီရေးနှင့် စစ်မှန်သော ဖယ်ဒရယ်ပြည်ထောင်စု 

ပေါ်ထွန်းရေးဟူသော နိုင်ငံရေး ဦးတည်ချက်အပေါ် အခြေခံ၍ ရပ်တည်သွားရန် ဆုံးဖြတ်ခဲ့ကြသည်။ 

 နှီးနှောဖလှယ်ပွဲတွင် မြန်မာပြည်၏ လက်ရှိနိုင်ငံရေးအခြေအနေကို သုံးသပ်၍ ကရင်အမျိုးသားများ၏နိုင်ငံရေးရပ်တည်မှုနှင့် ငြိမ်းချမ်းရေး 

ဖော်ဆောင်မှုဖြစ်စဉ်၊ ကရင်လူမျိုးများနေထိုင်ရာဒေသများအတွင်း စီးပွားရေး၊ ဖွံ့ဖြိုးရေး၊ ရင်းနှီးမြုပ်နှံမှုဆိုင်ရာ လုပ်ငန်းများအတွက် မူဝါဒ၊ ကျန်း 

မာရေးဆိုင်ရာ၊ ပညာရေးဆိုင်ရာ၊ လူသားချင်းစာနာထောက်ထားမှုအကူအညီပေးခြင်းဆိုင်ရာ၊ ဒုက္မသည်များဆိုင်ရာကိစ္စနှင့် လူထုအခြေပြု လူမှု 

အဖွဲ့အစည်းများ၏အခန်းကဏ္ဍ ဆိုင်ရာကိစ္စများကို အကျယ်တ၀င့် ဆွေးနွေးခဲ့ကြသည်။ 

 ကေအဲန်ယူ၏ ငြိမ်းချမ်းရေးဖော်ဆောင်မှု အဆင့်(၄)ဆင့်ဖြစ်သော (၁)ပဏာမ အပစ်အခတ်ရပ်စဲရေး။ (၂)ခိုင်မာသော 

အပစ်အခတ်ရပ်စေဲရး၊ (၃)ကနဦး နိုင်ငံရေးဆွေးနွေးမှု၊ အခြေခံနိုင်ငံရေးပြဿနာများကို အဖြေရှာရေးနှင့် (၄)နိုင်ငံရေးအရ 

ပူးပေါင်းပါဝင်ခြင်းတို့ကို  တခဲနက် ထောက်ခံ ပြီး အစိုးရနှင့်ကေအဲန်ယူတို့၏ ငြိမ်းချမ်းရေးဆွေးနွေးမှုများကို တိကျသော အချိန်ကာလ 

သတ်မှတ်၍ ဆက်လက်ဆွေးနွေး အကောင်အထည် ဖေါ်သွားရန်နှင့် နိုင်ငံရေးအဆင့်ဆွေးနွေးမှုများဖြစ်ပေါ်လာစေရန်တို့ကို တိုက်တွန်းသည်။ 

စီးပွားရေးဆိုင်ရာ၊ မြေယာပြဿနာဆိုင်ရာ ကိစ္စရပ်များ ကိုလည်း ဆွေးနွေးပွဲစားပွဲဝိုင်းတွင် ဆွေးနွေးသွားရန် တောင်းဆိုသည်။ 

 စီးပွားရေး၊ ဖွံ့ဖြိုးရေး၊ ရင်းနှီးမြုပ်နှံမှုဆိုင်ရာ ဆောင်ရွက်မှုများတွင် ပွင့်လင်းမြင်သာသော ဆောင်ရွက်မှုများရှိရန်လိုပြီး၊ ဒေသခံ ပြည်သူလူထု 

များအတွက် အကျိုးခံစားရမှုရှိရမည်။ လက်ရှိဆွေးနွေးမှုသည် အပစ်အခတ်ရပ်စဲရေး ခိုင်မာမှုအဆင့်ရောက်အောင် ကြိုးပမ်းနေဆဲသာ ရှိနေသေး 

၍ သဘာဝပတ်ဝန်းကျငန်ှင့် ငြိမ်းချမ်းရေးလုပ်ငန်းစဉ်အား ထိခိုက်စေနိုင်သော သယံဇာတထုတ်ယူမှုများ၊ အကြီးစား စီမံကိန်းများ လုပ်ဆောင်နေ 

မှုများကို ကန့်ကွက်သည်။ ကေအဲန်ယူ၏ စီးပွားရေးဆိုင်ရာ မူဝါဒကို ပြည်သူလူထုများ ကျယ်ကျယ်ပြန့်ပြန့် ပိုမိုသိရှိနိုင်ရန် အသိပေးချပြရန်

တောင်းဆိုသည်။ 

 မြန်မာအစိုးရနှင့် ကေအဲန်ယူတို့အကြား ခိုင်မာသော အပစ်အခတ်ရပ်စေဲရး ရရှိရန် ဆွေးနွေးမှုအဆင့်၌သာရှိနေပြီး နိုင်ငံရေးအရ ဆွေးနွေးမှု 

များ ဖြစ်ပေါ်လာခြင်းမရှိသေးသဖြင့် ကရင်ဒေသများအတွင်း နယ်စပ်ဒေသဖြတ်ကျော်၍ လူသားချင်းစာနာထောက်ထားမှု အကူအညီပေးခြင်း 

ဆိုင်ရာ ကူညီထောက်ပံ့မှုများ သိသာစွာ လျှော့ကျသွားသည်ကိုတွေ့ရ၍ လွန်စွာမှစိုးရိမ်မိသည်၊ သို့ပါ၍ စစ်မှန်သော ငြိမ်းချမ်းရေးရရှိသည်အထိ 

လူသားချင်းစာနာထောက်ထားမှု အကူအညီများကို ဆက်လက်ထောက်ပံ့ကူညီရန်တို့အပြင် ကရင်အမျိုးသားထု၏ အနာဂတ်အတွက် စိုးရိမ်စရာ 

ဖြစ်သော မူးယစ်ဆေးဝါးနှင့် လောင်းကစားကိစ္စများအား ကရင်အဖွဲ့အစည်းအသီးသီးတို့မှ ပူးပေါင်းတိုက်ဖျက်ပေးပါရန် တိုက်တွန်းလိုက်သည်။ 

 ဒုက္ခသည်များ ပြန်လည်နေရာချထားရေး အစီအစဉ်နှင့် ပတ်သက်၍ ကရင်ဒုက္ခသည်ကော်မီတီ(KRC)၏ သဘောထားရပ်တည်ချက်ကို 

ညီလာခံမှ ကြိုဆိုထောက်ခံပြီး UNHCR ၏ မူဝါဒနှင့်အညီ ဂုဏ်သိက္ခာရှိရှိ ပြန်လည်နေရာချထားပေးမှုမျိုးကို တောင်းဆိုသည်။ 

 တဆက်တည်းတွင် ကရင်အမျိုးသားတို့၏ အနာဂတ်ရပ်တည်နိုင်ရေးကို ရည်မျှော်၍ ကရင်အမျိုးသားစည်းလုံးညီညွတ်ရေးကို အခြေခံပြီး 

ကရင်အမျိုးသားများ အားလုံးပါဝင်သည့် ကရင်အမျိုးသားများညီလာခံတရပ် ကျင်းပပြုလုပ်သွားမည်။ 



 ကရင်အမျိုးသားစည်းလုံးညီညွတ်မှု ရရှိရေးအတွက် မတူကွဲပြားစွာရှိနေကြသည့် ကရင်လက်နကကိုင် အဖွဲ့အစည်းများနှင့် ကရင်ပါတီများ 

ညီညွတ်ရန်၊ ကရင်လူမှုအဖွဲ့အစည်းများ ပူးပေါင်းလုပ်ဆောင်နိုင်ရန် စသည့် စည်းလုံးညီညွတ်မှုဆိုင်ရာ ဆုံးဖြတ်ချက်များ၊ လုပ်ငန်းစဉ်များကို ဤ 

ညီလာခံကြီးမှ ချမှတ်ပြီး ကရင်လူမျိုးများအတွင်း စည်းလုံးညီညွတ်မှုက်ို ခိုင်မာစွာ တည်ဆောက်၍ ကရင်အမျိုးသားများ၏ ရည်မှန်းချက် ပန်းတိုင် 

သို့ အပြည့်အ၀ရရှိသည်အထိ ကြိုးပမ်းဆောင်ရွက်သွားမည်ဖြစ်ကြောင်း ထုတ်ပြနလိုက်သည်။ 

 

ကရင်အမျိုးသားစည်းလုံးညီညွတ်ရေး 

နှီးနှောဖလှယ်ပွဲကျင်းပရေးကော်မီတီ 

ဆက်သွယ်ရန်  -   စောလှထွန်း (၀၈၁၂၈၃၆၄၅၅ - Thai) 

   နော်စူစန်နာလှလှစိုး (၀၉ ၇၃၀၂၁၀၂၅ - Thai) 

စောလွင်ဦး (၆၁-၄၁၂ ၃၄၄ ၀၀၉ - Australia၊ ၀၈၀ ၈၄၆၁၈၅ - Thai)    


